
Refrain:
Dat alles es Kölle,
dat alles un noch mih
Dat alles es unser Kölle,
die Stadt, die Lück, die Magie
Dat alles es Kölle,
die Stadt, die Lück, die Magie

He jitt et alles, e joot Jemesch
Us Neu un Alt und at Hand in Hand
Mer han he Type su schrill un schräg
Doch die Meschung mät et eesch interessant
Su en Stadt wie die unsere he,
jit et nirjends mih zo sin
Un hält uns och dr Ress vun dr Welt för beklopp
Dat jit op unsre Aat, dämm Janze eesch Sinn

Refrain: dat alles es Kölle ...

He jit et Funke janz ohne Füür
Fünf Daach Revolution för et Hätz
Mir han de Dom, dä Rhing, dä FC
Un e Volksjetränk es Sproch un Jesetz
Su en Stadt wie die unsere he,
jit et nirjends op dr Welt
Un hält uns och dr Ress vun dämm Land för beklopp
Scheißejal, wenn mer et Laache behällt

Refrain: dat alles es Kölle ...

Mir blieve he, ejal wat morje wed
Weil jede Daach, he in unsrer Stadt
Ne Jlöcksdaach es

Refrain: dat alles es Kölle ...

Dat alles es Kölle,
dat alles un noch mih
Dat alles es Kölle, Baby
un do, do bes ming Marie
Dat alles es Kölle,
die Stadt, die Lück, die Magie

